
 
 

 

 

ᑭᒃᑯᑐᐃᓐᓇᓄᑦ ᑐᓴᒐᒃᓴᖅ 

ᓄᓇᓕᖕᓂᑦ ᑐᓴᕋᓱᖕᓂᖅ ᓱᕐᕋᖕᓇᖅᑐᒥᑦ ᓂᐅᕕᕐᕕᒃᑖᕈᒪᔪᓂᒃ 

ᐃᖃᓗᖕᓂᑦ 

ᐱᒋᐊᕐᕕᖓ ᐅᓪᓗᖅ: ᐊᐃᕆᓕ 26, 2022 

ᐃᓱᓕᕝᕕᖓ:  ᒪᐃ, 25, 2022 

ᐃᖃᓗᐃᑦ, ᓄᓇᕗᑦ  45 ᑎᑦᑕᑯᓗᐃᑦ 

ᐊᖓᔪᖅᑳᒻᒪᕆᐅᑉ ᑎᑎᕋᕐᕕᖓ ᐱᔪᓐᓇᐅᑎᑖᖅᑎᑦᑎᔩᑦ ᐱᓚᐅᕐᒪᑕ ᑐᒃᓯᕋᐅᑎᒥᑦ 

ᐅᒃᑯᐃᖅᓯᔪᒪᓪᓗᑎᒃ ᐃᓚᓕᐅᑎᓯᒪᔪᖅ ᓱᕐᕋᖕᓇᖅᑐᓂᑦ ᓂᐅᕕᕐᕕᖕᒥᑦ ᐃᖃᓗᖕᓂᑦ Higher 

Experience Inc-ᑯᓐᓂ. ᑐᒃᓯᕋᐅᑕᐅᔪᖅ ᐃᓂᐊ ᓱᕐᕋᖕᓇᖅᑐᓂᑦ ᓂᐅᕕᕐᕕᐊ ᐅᕙᓃᑦᑐᖅ 760 

Queen Elizabeth Way, ᐃᑲᕐᕋᕆᔭᐅᔪᒪᔪᓪᓗ ᓂᐅᕕᕐᕕᖕᒧᑦ 11−ᒥᑦ ᐅᓪᓛᒃᑯᑦ 7−ᒧᑦ ᐅᓐᓄᒃᑯᑦ 

ᖃᐅᑕᒫᑦ, ᑭᓯᐊᓂ ᐊᐃᑉᐱᐅᓕᕌᖓᑦ ᐊᒻᒪ ᕿᑲᕐᓇᐅᓕᕌᖓᑦ.  

ᐊᕙᓗᓯᒪᔪᖅ ᓱᕐᕋᖕᓇᖅᑐᓂᒃ ᓂᐅᕕᕐᕕᒃ ᓱᕐᕋᖕᓇᖅᑐᓂᒃ ᓂᐅᕕᕐᕕᐅᓪᓗᓂ ᑭᒃᑯᑐᐃᓐᓇᓄᑦ 

ᐅᐸᒃᑕᐅᔪᓐᓇᙱᖦᖢᓂ ᑭᓯᐊᓂ ᐃᓄᖕᓄᑦ ᐅᑭᐅᓕᖕᓄᑦ 19−ᓂᒃ ᐅᖓᑖᓄᓪᓗ. 

ᐊᑭᓐᓇᖅᑕᖃᖅᑐᖅ ᐹᑕᖃᖅᖢᓂᓗ ᐃᓯᖅᑕᐅᑦᑕᐃᓕᕕᖕᒥ ᐅᑭᐅᑭᑦᑐᓄᑦ. ᐃᓚᓕᐅᑎᓯᒪᔪᖅ 

ᓱᕐᕋᖕᓇᖅᑐᓂᒃ ᓂᐅᕕᕐᕖᑦ ᓱᕐᕋᖕᓇᖅᑐᓂᒃ ᐃᓚᒃᓴᖏᓐᓂᒡᓗ ᓴᖅᑭᔮᖅᑎᑦᑎᔪᓐᓇᖅᐳᑦ, ᐃᒃᐱᒋᔭᒃᑯᑦ 

ᓴᖅᑭᑎᑦᑎᓲᓂᒃ ᐊᑐᕐᓗᑎᒃ (ᓇᕆᐅᖅᓴᕙᒡᓗᑎᒡᓘᓐᓃᑦ ᐊᓕᒍᕐᒦᑦᑐᓂᒃ), ᓂᐅᕕᕆᐊᖅᑐᓪᓗ 

ᐅᖃᖃᑎᒋᕙᒡᓗᒋᑦ ᓂᐅᕕᐊᒃᓴᐃᑦ ᒥᒃᓵᓄᑦ ᖃᐅᔨᒋᐊᕈᑎᒃᓴᓂᒃ. 

ᒪᓕᒃᖢᒋᑦ ᓱᕐᕋᖕᓇᖅᑐᓕᕆᓂᕐᒧᑦ ᐱᖁᔭᖅ (ᓄᓇᕗᑦ), ᓄᓇᕗᑦ ᒐᕙᒪᒃᑯᖏᑦ ᑐᓴᕋᓱᒋᐊᖃᖅᐳᑦ 

ᓄᓇᓕᖕᓂᑦ ᑐᒃᓯᕋᐅᑎᒥᒃ ᑐᓂᔭᐅᒑᖓᒥᒃ. ᐃᖃᓗᖕᒥᐅᑦ ᑐᓐᓂᖅᑯᑎᖃᕈᓐᓇᖅᑐᑦ ᐅᖃᐅᓯᒃᓴᒥᓂᒃ, 

ᐃᓱᒫᓘᑎᒥᖕᓂᒃ ᐃᓱᒪᒋᔭᒥᓂᒡᓗ ᓱᕐᕋᖕᓇᖅᑐᒥᑦ ᓂᐅᕕᕐᕕᖕᒥᑦ ᐅᒃᑯᐃᓛᕐᓂᖓᓂ ᐃᖃᓗᖕᓂᑦ 

ᐅᕗᖓ cannabis@gov.nu.ca ᐅᖄᓚᓗᑎᒡᓘᓐᓃᑦ 867-975-6821−ᒧᑦ. ᐃᓱᓕᕝᕕᒃᓴᖓ 

ᓇᒃᓯᐅᔾᔨᓂᐊᕐᓗᓂ ᐅᖃᐅᓯᒃᓴᓂᒃ ᒪᐃ 25, 2022−ᒥ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᓱᕐᕋᖕᓇᖅᑐᒥᑦ ᓂᐅᕕᕐᕕᖕᒧᑦ ᐱᔪᓐᓇᐅᑎᑖᕐᓂᕐᒥᒃ ᓄᓇᕗᒻᒥ, 

ᐅᕗᙵᕐᓗᑎᑦ https://gov.nu.ca/finance/information/cannabis-retail.  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᐅᐃᑦᓰᓐ ᑦᓵᓐ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᑮᓇᐅᔭᓕᕆᔨᒃᑯᑦ 

867-975-6818 

FinanceComs@gov.nu.ca  

